КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса ӧти нырвизя муниципальнӧй юкӧнын (монокарын) лӧсьӧдан социальнӧй да экономика боксянь водзынджык сӧвмысь мутасын уджалан юкӧнын ӧткымын юалӧм йылысь
“Россия Федерацияын социальнӧй да экономика боксянь водзынджык сӧвмысь мутасъяс йылысь” Федеральнӧй оланпаслӧн 34 статья, “Россия Федерацияса ӧти нырвизя муниципальнӧй юкӧнъясын (монокаръясын) социальнӧй да экономика боксянь водзынджык сӧвмысь мутасъяс лӧсьӧдан аслыспӧлӧслунъяс йылысь” Россия Федерацияса Веськӧдлан котырлӧн 2015 во лӧддза-номъя тӧлысь 22 лунся 614 №-а шуӧм серти Коми Республикаса Веськӧдлан котыр шуис:
1. Индыны Коми Республикаса промышленносьт, вӧр-ва озырлун, энергетика да транспорт министерствоӧс Коми Республикаса олӧмӧ пӧртысь власьт органӧн, кодӧс уполномочитӧма:
ӧтув уджавны Россия Федерацияса экономика сӧвмӧдан министерствокӧд Россия Федерацияса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасъясын резидентъяслӧн реестр нуӧдӧм серти;
кырымавны Коми Республикаса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧмъяс.

2. Вынсьӧдны Коми Республикаса ӧти нырвизя муниципальнӧй юкӧнын (монокарын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧм кырымалан пӧрадок тайӧ шуӧм дорӧ 2 №-а содтӧд серти.
3. Лыддьыны вынтӧмӧн Коми Республикаса Веськӧдлан котырлысь ӧткымын помшуӧм  тайӧ шуӧм дорӧ 2 №-а содтӧдын индӧм лыддьӧг серти.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаын монокаръяс ӧніяӧдан мытшӧдъяс разьӧм серти канму политика збыльмӧдан юалӧмъяс серти Коми Республикаса власьт органъяслысь уджсӧ.
Коми Республикаса Веськӧдлан котырӧн

Юрнуӧдысьӧс Медводдза вежысь 




      Л. Максимова

Сыктывкар 

2017 вося лӧддза-номъя тӧлысь 1 лун 

294 №
ВЫНСЬӦДӦМА
Коми Республикаса Веськӧдлан котырлӧн 

2017 во лӧддза-номъя тӧлысь 1 лунся 294 №-а шуӧмӧн
(1 №-а содтӧд)

Коми Республикаса ӧти нырвизя муниципальнӧй юкӧнын (монокарын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧм кырымалан
ПӦРАДОК
1. Тайӧ Пӧрадокыс урчитӧ Коми Республикаса ӧти нырвизя муниципальнӧй юкӧнын (монокарын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧм кырымаланногсӧ (водзӧ лӧсялӧмӧн – Артмӧдчӧм, водзынджык сӧвмысь мутас).
2. Артмӧдчӧм кырымалӧм могысь юридическӧй кывкутысь, коді лӧсялӧ Россия Федерацияса ӧти нырвизя муниципальнӧй юкӧнъясын (монокаръясын) лӧсьӧдан водзынджык сӧвмысь мутасъясын резидентъяс дорӧ корӧмъяслы да наӧн збыльмӧдан инвестиция проектъяслы, кутшӧмъясӧс урчитӧма “Россия Федерацияын социальнӧй да экономика боксянь водзынджык сӧвмысь мутасъяс йылысь” Федеральнӧй оланпаслӧн 34 статьяса 3 юкӧнӧн,  Россия Федерацияса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасъясын резидентъяс дорӧ содтӧд корӧмъяслы, мыйясӧс вынсьӧдӧма “Россия Федерацияса ӧти нырвизя муниципальнӧй юкӧнъясын (монокаръясын) социальнӧй да экономика боксянь водзынджык сӧвмысь мутасъяс лӧсьӧдан аслыспӧлӧслунъяс йылысь” Россия Федерацияса Веськӧдлан котырлӧн 2015 во лӧддза-номъя тӧлысь 22 лунся 614 №-а шуӧмӧн, водзынджык сӧвмысь лӧсялана мутас лӧсьӧдӧм йылысь, кӧні юридическӧй кывкутысь кӧсйӧ нуӧдны ассьыс уджсӧ, Россия Федерацияса Веськӧдлан котырлӧн шуӧм серти (водзӧ лӧсялӧмӧн – Шыӧдчысь, нормативнӧй инӧда актъяс), сетӧ Коми Республикаса промышленносьт, вӧр-ва озырлун, энергетика да транспорт министерствоӧ (водзӧ – Министерство) Артмӧдчӧм кырымалӧм вылӧ заявка (водзӧ – Заявка).
3. Заявкасӧ сетӧны форма серти, кутшӧмӧс вынсьӧдӧма Министерствоӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын (водзӧ – официальнӧй сайт) сійӧс вынсьӧдан лунсянь 10 уджалан лун чӧжӧн.

4. Заявка дорӧ пуктӧны татшӧм документъяс:

а) инвестиция проектлысь паспорт форма серти,  кутшӧмӧс вынсьӧдӧ Министерствоӧн да йӧзӧдӧма Министерстволӧн официальнӧй сайтын сійӧс вынсьӧдан лунсянь 10 уджалан лун чӧжӧн;

б) Шыӧдчысьӧн вынсьӧдӧм инвестиция проектлӧн бизнес-план;

в) Шыӧдчысьлӧн учредитӧм документ копияяс;

г) юридическӧй кывкутысьӧс канмусянь пасйӧм йылысь эскӧдангижӧд копия;

д) вот органын учётӧ босьтӧм йылысь эскӧдангижӧд копия;

е) Юридическӧй кывкутысьяслӧн ӧтувъя канму реестрысь выписка, мый лӧсьӧдісны Заявка сетан лунӧдз 30 лунысь эз водзджык;

ж) Шыӧдчысьӧн вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могъяс збыльмӧдӧм йылысь вот органысь справка, кутшӧмӧс лӧсьӧдісны Заявка сетан лунӧдз 30 лунысь эз водзджык кадпас вылӧ;

з) вот органысь справка сы йылысь, мый Шыӧдчысьлӧн абуӧсь филиалъяс, петкӧдланінъяс либӧ мукӧд торйӧдӧм юкӧдув, кутшӧмъяс меститчӧны водзынджык сӧвмысь мутас сайын, кӧні Шыӧдчысь кӧсйӧ нуӧдны ассьыс уджсӧ, да Шыӧдчысьӧн вӧдитчан вот перъян система йылысь, мый лӧсьӧдісны Заявка сетан лунӧдз 30 лунысь эз водзджык кадпас вылӧ;

и) кредитнӧй организацияысь справка, кӧні эм Шыӧдчысьлӧн ӧнія финансӧвӧй серпас йылысь да “Инӧд торкалӧмӧн артмӧм чӧжӧс оланпасалӧмлы (позяналӧмлы) да терроризм сьӧмӧн могмӧдӧмлы паныд удж нуӧдӧм йылысь” Федеральнӧй оланпасӧ сыӧн кутчысьӧм йылысь юӧр.
Шыӧдчысь ас кӧсйӧм серти вермӧ сетны тайӧ пунктса “е” пунктулӧн урчитӧм документ. Сэк, кор Шыӧдчысь эз сет тайӧ документсӧ ас кӧсйӧм серти, Министерство корӧ индӧм документсӧ (сэтысь тӧдмӧгъяссӧ)  ведомствокостса юӧрӧн йитчан пӧрадокын органъяслысь да организацияяслысь, кодъяс вӧдитчӧны тайӧ тӧдмӧгъясӧн, Заявка да документъяс пасъян лунсянь 5 уджалан лун чӧжӧн.
5. Тайӧ Пӧрадоклӧн 4 пунктӧн урчитӧм заявкасӧ да документъяссӧ (водзӧ – документация) сетӧны кык экземплярын бумага вылын да электроннӧя.

Бумага вылын сетӧм документациясӧ колӧ вурны ӧти либӧ некымын папкаӧ (томӧ), нумеруйтны да опечатайтны. Сэк, кор документациясӧ сетӧны некымын папкаын (томын), лӧсьӧдӧны документация серти опись, кӧні индӧны папкаяслысь (томъяслысь) номеръяссӧ да быд папкаын (томын) лист бок лыдсӧ. Документ копияяссӧ быть колӧ эскӧдны юрнуӧдысьлӧн кырымпасӧн да Шыӧдчысьлӧн печатьӧн (эм кӧ).

Шыӧдчысьӧн документация сетан лунӧ сійӧс пасйӧны да сетӧны Шыӧдчысьлы расписка Министерствоӧн сійӧс босьтан кадпассӧ да кадсӧ индӧмӧн. Сэк, кор документациясӧ ыстӧны пошта связь организация, корреспонденция вайысь мукӧд организация пыр, распискасӧ Министерствоӧн сійӧс босьтан кадпас да кад индӧмӧн ыстӧны Шыӧдчысьлы документация босьтан лунсянь 5 уджалан лун чӧжӧн Заявкаын индӧм инпас серти.

6. Министерство документация воан кадпассянь 5 уджалан лун чӧжӧн видлалӧ, лӧсялӧ-ӧ  сійӧ тайӧ Пӧрадоклӧн 3 – 5 пунктса корӧмъяслы.

7. Сэк, кор документацияыс оз лӧсяв тайӧ Пӧрадоклӧн 3 пунктса, 4 пунктлӧн “а” – “д”, “ж” – “и” пунктувъясса, 5 пунктса корӧмъяслы, Министерство бергӧдӧ сійӧс Шыӧдчысьлы воан кадпассянь 10 уджалан лун чӧжӧн бергӧдан помкаяссӧ индӧмӧн. 

8. Шыӧдчысь вермӧ выль пӧв ыстыны документациясӧ Министерствоӧ пасйӧгъяс бырӧдӧм бӧрын, кутшӧмъяс лоисны документация бергӧдӧм вылӧ подулӧн.

9. Сэк, кор  документацияыс лӧсялӧ тайӧ Пӧрадоклӧн 3 пунктса, 4 пунктлӧн “а” – “д”, “ж” – “и” пунктувъясса, 5 пунктса корӧмъяслы,  Министерство ыстӧ документациясӧ Коми Республикаса ӧти нырвизя муниципальнӧй юкӧнын (монокарын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧмсӧ кырымалӧм вылӧ заявкаяс видлалан комиссияӧ (водзӧ – Комиссия), код йылысь тэчассӧ да положениесӧ вынсьӧдӧ Коми Республикаса Веськӧдлан котыр.
10. Комиссия Комиссияӧ документация воан лунсянь 20 уджалан лун чӧжӧн видлалӧ сійӧс да донъялӧ татшӧм муртӧсъяс серти:

1) подув – Шыӧдчысьлӧн да Шыӧдчысьӧн збыльмӧдан инвестиция проектлӧн тайӧ Пӧрадоклӧн 2 пунктын индӧм нормативнӧй инӧда актъяслӧн корӧмъяслы лӧсялӧм;

2) содтӧд – Шыӧдчысьлысь инвестиция проект збыльмӧдны коланлун  Шыӧдчысьлӧн инвестиция проект дасьлун тшупӧдсӧ донъялӧм подув вылын:

Шыӧдчысьлысь инвестиция проект збыльмӧдӧм вылӧ колана му участокъяс, инфраструктура тӧд вылын кутӧмӧн;

инвестиция проект збыльмӧдӧмысь социальнӧй, экономика да сьӧмкуд боксянь тӧдчана пӧльза тӧд вылын кутӧмӧн.

11. Документация видлалан бӧртасъяс серти Комиссия примитӧ татшӧм помшуӧмъяс пӧвстысь ӧтиӧс:

1) тайӧ Пӧрадоклӧн 10 пунктса 1 пунктулӧн урчитӧм подув муртӧслы лӧсялӧм дырйи да тайӧ Пӧрадоклӧн 10 пунктса 1 пунктулӧн урчитӧм подув муртӧслы да тайӧ Пӧрадоклӧн 10 пунктса 2 пунктулӧн урчитӧм содтӧд муртӧслы ӧтпырйӧ лӧсялӧм дырйи – Артмӧдчӧмсӧ збыльмӧдны позянлун йылысь;

2) тайӧ Пӧрадоклӧн 10 пунктса 1 пунктулӧн урчитӧм подув муртӧслы лӧсявтӧмлун дырйи да тайӧ Пӧрадоклӧн 10 пунктса 1 пунктулӧн урчитӧм подув муртӧслы да тайӧ Пӧрадоклӧн 10 пунктса 2 пунктулӧн урчитӧм содтӧд муртӧслы ӧтпырйӧ лӧсявтӧмлун дырйи, – Артмӧдчӧмсӧ збыльмӧдны ковтӧмлун йылысь.

12. Комиссиялысь помшуӧмсӧ оформитӧны Комиссияса заседаниелӧн сёрнигижӧдӧн, мый вынсьӧдӧ Комиссияӧн веськӧдлысь (сійӧс вежысь морт) Комиссиялысь заседание нуӧдан кадпассянь 5 уджалан лун чӧжӧн да публикуйтӧны Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн.

Комиссиялӧн помшуӧм подув вылын Министерство Комиссияса заседаниелысь сёрнигижӧд вынсьӧдан лунсянь 5 уджалан лун чӧжӧн примитӧ Артмӧдчӧм кырымалӧм йылысь либӧ Артмӧдчӧмсӧ кырымалӧмын ӧткажитӧм йылысь помшуӧм, кутшӧмӧс оформитӧны Министерстволӧн тшӧктӧдӧн, да ыстӧ Шыӧдчысьлы сы серти примитӧм помшуӧм йылысь гижӧда уведомление.

  Артмӧдчӧмсӧ кырымалӧмын ӧткажитӧм йылысь помшуӧм примитӧ Министерство тайӧ Пӧрадоклӧн 11 пунктса 2 пунктулӧн урчитӧм подувъяс вылын.

13. Артмӧдчӧмсӧ кырымалӧмын ӧткажитӧм дырйи Шыӧдчысь вермӧ выль пӧв ыстыны Заявка пасйӧгъяс бырӧдӧм бӧрын, кутшӧмъяс эмӧсь Комиссиялӧн помшуӧмын либӧ Министерстволӧн помшуӧмын.

14. Сэк, кор примитӧны Артмӧдчӧм кырымалӧм йылысь помшуӧм, Министерство кырымалӧ Артмӧдчӧмсӧ форма серти, кутшӧмӧс вынсьӧдӧма Министерство да йӧзӧдӧма Министерстволӧн официальнӧй сайтын сійӧс вынсьӧдан лунсянь 10 уджалан лун чӧжӧн.

15. Артмӧдчӧм кырымалан лунсянь 3 уджалан лун чӧжӧн Министерство сетӧ Россия Федерацияса экономика сӧвмӧдан министерствоӧ юӧр, кутшӧмӧс урчитӧма Реестр нуӧдан правилӧяслӧн 11 пунктса “г” - “к” пунктувъясӧн, 12 пунктӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2015 во лӧддза-номъя тӧлысь 22 лунся 614 №-а шуӧмӧн (водзӧ – Реестр нуӧдан правилӧяс), медым пыртны юридическӧй кывкутысьӧс, кодкӧд кырымалісны Артмӧдчӧмсӧ,  Россия Федерацияса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасъясын резидентъяслӧн реестрӧ (водзӧ лӧсялӧмӧн – реестр, водзынджык сӧвмысь мутаслӧн резидент).
16. Тайӧ Пӧрадоклӧн 15 пунктын индӧм тӧдмӧгъяс вежӧм йылысь, Артмӧдчӧмлӧн вына кадколаст кольӧм йылысь либӧ Реестр нуӧдан правилӧяслӧн 15 пунктӧн урчитӧм подувъяс серти сійӧс дугӧдӧм йылысь юӧрсӧ Министерство сетӧ Россия Федерацияса экономика сӧвмӧдан министерствоӧ водзынджык сӧвмысь мутаслӧн резидентсянь лӧсялана юӧр воан лунсянь 5 уджалан лун чӧжӧн.

Коми Республикаса Веськӧдлан котырлӧн 

2017 во лӧддза-номъя тӧлысь 1 лунся 294 №-а шуӧм дорӧ

2 №-а СОДТӦД
Коми Республикаса Веськӧдлан котырлӧн вынтӧмӧн лыддян 

ӧткымын помшуӧм 
ЛЫДДЬӦГ
1. Коми Республикаса Веськӧдлан котырлӧн 2015 во кӧч тӧлысь 7 лунся 347- р №-а тшӧктӧм.
2. Коми Республикаса Веськӧдлан котырлӧн 2015 во ӧшым тӧлысь 23 лунся 493- р №-а тшӧктӧм.

